Thaan imita tastu’iniqumisan madia gais matqgaqais imita
inigumisan.Maszang dau diganin siin dalag haiza gais matqais intaa. Haiza
amin matgais i mavavaivi tu bunun, tupaun dau ka gaisa tu sidug. Haiza
matqgais 1 madadaingaz siin uvavaz’az. Nitu maqtu qalmang anqailu ki gais
ta. Aupa na mingasugasu ka itu tastuBunun sidugq tu dailaz.

Haiza mita Bunun maisnagabasan ituskuun tu gais, matgais i imita
Bunun iniqumisan tu dailaz, maaq aipa ka tupaun tu samu. Maaq i angailu a,
na malatpu dau ata Bunun sidug. Pagpun maag a maimadadaingaza a,
maidailazin 1 madia atusamu’un mita bunun tu sinkuzakuza, asa dau tu
kapimaupau’un tutupa.

Maaq a gais una mastaan tu kadimanun daingaz. Maqtu taqu mita tu
ma’aq dau ka na asa tu kananulu’un. Ma’aq dau ka nitu maqtu palkada’an?
Makuag tu galinga ka nitu maqgtu isbazbaz?

Makusia mita madadaingaz samu matqais imita Bunun na kanada’an
miqumis tu dailaz; Masamu samatamal i bunun, masamu silalaluan bazbaz,
masamu mapasiza ki katutuszang tu sidug, masamu pinmama’az sui siin

kakaunun, masamu mapataz bunun, masamu tanqai’iu, masamu mangai,

Qais

masamu ka paitilain musugqis haan ulumaqun muskun miqumis. Ma’aq
aingkun a, tupaun amin tu qgais.

Haiphaipin ti a, tis’uni tu ni’in a maikikingna isnava’an pali’uni ki
samu ti. Pagpun ni’in a mailalangna ugansaipan 1 sindailaz madadaingaz tu
sinqaisa, minvaivi’in a imita Bunun a iniqumisan, ula’anin duma sidugq.
uka’in a samu, satamalin itu maimadadaingaz tu sindailaz.

Haiza’in a maluludaq i madadaingaz, haiza’in a mapataz bunun,
minmadia’in amin a palingaga’iu, mangain kuzakuza, muqga’in ququud ki
davus, inata hauzavhauzav. Kinuzin a mihalangin a hubung, minmagalasin
a. Maszang tutuza itu madadaingaz sintungaus galinga tupa tu “Maaq i

uka’in a samu a, na malatpu ata ka Bunun siduq.”

